
MINUTI 

 

Laqgħa tal-Kunsill Lokali Ix-Xagħra 

 

Is-Seba’ Leġislatura 

 

Laqgħa Numru Sebgħa u Għoxrin (27) 
 

19 ta’ Ġunju 2017 
 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 
fi Vjal it-Tmienja ta’ Settembru, Xagħra Għawdex, fil-5.30 ta’ filgħaxija.  
 
PREŻENTI: 
 
Joe Cordina – Sindku 
Aaron Agius – Viċi Sindku 
Dr. Christian Zammit – Kunsillier 
Anthony Attard – Kunsillier 
 
Abigail Farrugia – Ambaxxatriċi Lokali taż-Żgħażagħ 
 
ASSENTI B’APOLOĠIJI (Skont Ordni Permanenti 14A (3): 
 
Dr. Kevin Cutajar – Kunsillier 
 
 
UFFIĊJAL PREŻENTI: 
 
Ivan Attard – Segretarju Eżekuttiv 

Minuti 
 
Is-Sindku Joe Cordina ippresieda l-laqgħa.  
 
Fil-bidu tal-laqgħa, il-membri tal-Kunsill wasslu l-kondoljanzi tagħhom lill-Kunsillier 
Dr. Christian Zammit għat-telfa taz-ziju tiegħu Laurence Sultana li ġrat nhar is-Sibt 17 ta’ 
Ġunju. Il-Kunsill qabel unanimament li għandu jintbagħat bukkett fjuri għall-funeral 
tiegħu.  
 
27.1   Qari tal-ittra ta’ apoloġija 

 
27.1.1 Is-Segretarju Eżekuttiv Ivan Attard ippreżenta u qara l-ittra ta’ apoloġija 

tal-Kunsillier Dr. Kevin Cutajar u l-membri preżenti unanimament aċċettaw 
din l-apoloġija. 

 
27.2 Qari, Konsiderazzjoni u Approvazzjoni tal-Minuti 

 

27.2.1 Il-Kunsill approva bi tliet voti favur u astensjoni waħda l-minuti tal-laqgħa 
numru 337 li saret nhar it-Tnejn 17 ta’ April 2017.  
 

27.3  Tweġibiet għall-Mistoqsijiet tal-Kunsilliera 

 

27.3.1 Il-Viċi Sindku Aaron Agius staqsa dwar il-possibilita’ li l-Kunsill jerġa’ 
jistieden lil rappreżentanti tal-kumitat tar-re-enactment ta’ Sulmona sabiex 
jipparteċipaw fil-festa ta’ Marija Bambina f’Settembru li ġej. Is-Sindku Joe 
Cordina propona u l-Kunsill qabel li għandna ninkarigaw lill-Viċi Sindku 
sabiex jiċċekkja x’tinvolvi eżatt din l-attivita’ qabel tittieħed deċiżjoni 
dwarha.  

 
27.3.2 Il-Kunsillier Dr. Christian Zammit staqsa dwar fiex wasal ix-xogħol ta’ 

asfaltar u rikostruzzjoni tat-tieni parti ta’ Triq Marsalforn, liema xogħol qed 
isir mill-Kunsill. Is-Sindku Joe Cordina wieġeb li matul il-ġimgħa li 
għaddiet iltaqa’ mal-kuntrattur Victor Hili u ġie diskuss dwar kif ser isir ix-
xogħol. 

 
27.3.3 Il-Kunsillier Dr. Christian Zammit semma l-ħtieġa li jsiru bins addizjonali 

fil-bajja tar-Ramla l-Ħamra. Is-Sindku Joe Cordina propona u l-Kunsill 

qabel li għandna ninfurmaw lid-Dipartiment tal-Indafa Pubblika fi ħdan il-
Ministeru għal Għawdex sabiex jipprovdu dawn il-bins. 

 
27.3.4 Il-Kunsillier Dr. Christian Zammit staqsa dwar fiex wasal il-proġett ta’ 

tisbieħ li kellu jsir mid-Dipartiment tal-Kultura fi ħdan il-Ministeru għal 
Għawdex fil-parti ta’ isfel ta’ Triq Bullara quddiem il-plakka li tfakkar lil 
Ġużeppi Bajada, wieħed mill-vittmi tal-irvellijiet tas-Sette Giugno. Is-
Sindku wieġeb li dan il-proġett għadu pendenti u għaldaqstant ser nibagħtu 
reminder lill-Kumitat tal-Kultura.  

 
27.4 Approvazzjoni tal-audited financial statements għas-sena 2016 

 

Is-Segretarju Eżekuttiv Ivan Attard ippreżenta lill-Kunsill kopja tal-  
financial statements għas-sena 2016 bl-aġġustamenti li saru mill-awdituri 
waqt il-proċess tal-awditjar.  

 
Il-Kunsill approva bi tliet voti favur u astensjoni waħda dawn l-audited 

financial statements li ser jintbagħtu lill-Uffiċċju tal-Awditur Ġenerali 
(NAO) u lid-Dipartiment tal-Gvern Lokali. 

 
27.5  Komunikazzjonijiet tas-Sindku 

 
27.5.1 Is-Sindku Joe Cordina informa lill-Kunsill li, sad-data tal-għeluq tas-

sottomissjoni tal-offerti għax-xogħol ta’ rinnovazzjoni quddiem il-Knisja 
ta’ Sant’Anton Abbati u installazzjoni ta’ dawl dekorattiv mal-istess Knisja, 
kien hemm dawn il-kumpaniji/individwi li tefgħu l-offerti tagħhom kif ġej: 

 

Isem tal-kumpanija Ammont (VAT eskluża) 

  

Richard Cauchi 27,015.65c 
Jason Gauci 3791.00c 
Xmun Projects Limited 18,659.08c 

 
Is-Sindku Joe Cordina propona u l-Kunsill qabel unanimament li għandu 
jitwaqqaf bord ta’ aġġudikazzjoni li jevalwa l-offerti sottomessi, liema bord 
ikun iffurmat mis-Sindku bħala chairman flimkien mal-Viċi Sindku Aaron 
Agius, il-Kunsillier Dr. Christian Zammit u l-Kunsillier Dr. Kevin Cutajar 



 

 

 

 

Minuti tal-Kunsill Lokali Ix-Xagħra – Laqgħa Numru 27 – Is-Seba’ Leġislatura                     19 ta’ Ġunju 2017 4 

bħala evaluators. Is-Segretarju Eżekuttiv Ivan Attard ser ikun is-Segretarju 
ta’ dan il-bord. Il-Kunsill qabel unanimament li f’każ li l-Kunsillier Dr. 
Kevin Cutajar ma jkunx jista’ jattendi, il-Kunsillier Anthony Attard ser 
jinħatar f’dan il-bord minfloku. 

   
27.5.2 Is-Sindku Joe Cordina propona u l-Kunsill qabel unanimament li għandha 

tinħareġ offerta pubblika għall-kiri ta’ trakk li jintuża għax-xogħol tal-
Kunsill. Dan it-tender ser joħroġ wara li jkun ġie ivvettjat min-naħa tad-
Dipartiment tal-Gvern Lokali.   

 
27.5.3 Is-Sindku Joe Cordina informa lill-Kunsill li fil-laqgħa tas-sotto-kumitat 

tal-ġemellaġġi li saret nhar il-Ħamis 15 ta’ Ġunju 2017, kien hemm qbil 
unanimu li l-edizzjoni ta’ din is-sena tal-festival tat-tin u ikel tradizzjonali 
Malti tiġi posposta għall-Ġimgħa 15, is-Sibt 16 u l-Ħadd 17 ta’ Settembru 
2017. Il-Kunsill qabel li għandna nitkellmu mal-W.R. Kan. Dun Anton 
Refalo Rapa, Rettur tal-Knisja ta’ Ġesu’ Nazzarenu, sabiex naraw li l-
attivitajiet konnessi ma’ dan il-festival ma jtellfux il-festival tal-ħut li jiġi 
organizzat mill-Fondazzjoni Kumittiva. Il-Kunsill qabel unanimament li 
għandna ninfurmaw lill-Kunsilli barranin ġemellati magħna b’dan it-tibdil 
filwaqt li ninkarigaw lill-Assistant Principal Josephine Sultana sabiex tibda 
tikkordina l-akkomodazzjoni tad-delegati barranin li ser ikunu fostna għal 
dan il-festival.   

 
27.5.4 Is-Sindku Joe Cordina informa lill-Kunsill li fl-aħħar laqgħa tas-sotto-

kumitat tal-ġemellaġġi, kien hemm qbil li l-kunċert mużikali li kellu jsir fi 
Pjazza l-Vitorja nhar is-Sibt 8 ta’ Lulju 2017 bħala parti mill-festival tat-tin 
u ikel tradizzjonali Malti jiġi pospost għal data oħra s-sena li ġejja. 

 
27.5.5 Is-Sindku Joe Cordina informa lill-Kunsill li bdejna bil-preparamenti 

tagħna għall-organizazzjoni tal-Kunċert tal-Milied f’Diċembru li ġej. Huwa 

qal li l-Kor Scuola Cantorum Jubilate aċċetta li jagħmel dan il-Kunċert u 

għadna qed nistennew stima dettaljata tal-ispejjeż involuti.  

 
27.5.6 Is-Sindku Joe Cordina propona u l-Kunsill qabel unanimament li għandna 

norganizzaw attivita’ soċjali għar-residenti tax-Xagħra, liema attivita’ tkun 

tinkludi ħarġa għal Malta u ssir fil-bidu tax-xahar ta’ Lulju.   

27.5.7 Is-Sindku Joe Cordina informa lill-Kunsill li rċieva talba mingħand l-

Assistant Principal Josephine Sultana li hija wkoll il-persuna responsabbli 

mill-amministrazzjoni tal-librerija pubblika ‘Patri Ġiġi Camilleri SJ’ sabiex 

isir xogħol ta’ adattament interjuri fil-librerija bil-għan li tkun aktar 

attraenti għall-pubbliku, b’mod speċjali t-tfal. Is-Sindku ippreżenta lill-

Kunsilliera preżenti kopja tal-pjanti li saru għal dan il-għan mis-Sur Clive 

Refalo. Wara diskussjoni, il-Kunsill qabel unanimament li x-xogħol għandu 

jsir kif propost. 

 

27.5.8 Is-Sindku Joe Cordina propona u l-Kunsill qabel li għandna noħorġu l-

kwotazzjoni għas-servizz tat-tindif tat-toroq fil-jiem tal-festa ta’ Marija 

Bambina.  

 

27.6 Qari tal-Korrispondenza 

 

27.6.1 E-mail mingħand Rosa Zuchantke, qualified health sport instructor, li fiha 
qed titlob l-awtorizazzjoni tal-Kunsill Lokali tax-Xagħra sabiex torganizza 
sessjonijiet ta’ pilates lil grupp ta’ madwar ħmistax-il persuna li ser ikunu 
Malta bejn it-8 u d-19 ta’ Ottubru 2017. Dawn is-sessjonijiet ser isiru fil-
bajja tar-Ramla l-Ħamra bejn id-9.00am u l-10.00am. Il-Kunsill qabel li 
għandna nagħtu l-awtorizazzjoni tagħna bil-kundizzjoni li tinżamm l-indafa 
fuq il-bajja.  

 
27.6.2 Ċirkulari numru 9/2017 maħruġa mid-Dipartiment tal-Gvern Lokali 

intitolata ‘Inizjattiva Finanzjarja – Local Government Culture Fund; l-
Ewwel Sejħa għal attivitajiet minn Lulju sa Diċembru 2017 u t-Tieni Sejħa 
għal attivitajiet minn Jannar 2018 sa Diċembru 2020’.  
 
Is-Sindku Joe Cordina informa lill-Kunsill li fl-ewwel sejħa issottomettejna 
żewġ applikazzjonijiet differenti filwaqt li fit-tieni sejħa ser nissottomettu 
applikazzjoni waħda li tkun tinkorpora l-attivitajiet kulturali li hemm il-
ħsieb li jiġu organizzati fit-tlett snin li ġejjin. Il-Kunsillier Dr. Christian 
Zammit propona u l-Kunsill qabel li għandna nerġgħu niftħu d-
diskussjonijiet mal-Kunsill ta’ Offida fl-Italja dwar il-possibilita’ li jiġu 
organizzati skambji kulturali ta’ żgħażagħ bil-għan li nsaħħu l-ftehim ta’ 
ġemellaġġ li għandna ma’ dan il-Kunsill.  

27.6.3 Ċirkulari numru 29/2017 maħruġa mill-Assoċjazzjoni tal-Kunsilli Lokali 

intitolata ‘Ħatra ta’ President tal-Assoċjazzjoni tal-Kunsilli Lokali’. Il-
Kunsill innota l-kontenut.  

 
27.6.4 Ċirkulari numru 30/2017 maħruġa mill-Assoċjazzjoni tal-Kunsilli Lokali 

intitolata ‘Messaġġ tal-President tal-Assoċjazzjoni’. Il-Kunsill innota l-
kontenut. 

 
27.6.5 Ċirkulari numru 10/2017 maħruġa mid-Dipartiment tal-Gvern Lokali 

intitolata ‘L-Immaniġġjar tal-Iskart Elettriku u Elettroniku (l-WEEE) 
miġbur mill-Kunsilli Lokali’. Il-Kunsill innota l-kontenut. 

 
27.6.6 E-mail mingħand Mark Formosa, Direttur Proġetti u Żvilupp fi ħdan il-

Ministeru għal Għawdex, li fiha qed jinforma lill-Kunsill li l-Ministeru 
huwa dispost li jasfalta Triq Għajn Ħosna billi jissupplixxi l-ħaddiema 
tiegħu għal dan ix-xogħol pero’ l-materjal irid jiġi provdut mill-Kunsill. Is-
Sindku Joe Cordina propona u l-Kunsill qabel li għandna niktbu lill-
Onorevoli Dr. Justyne Caruana, Ministru għal Għawdex, u lill-Onorevoli 
Dr. Ian Borg, Ministru għat-Trasport u l-Infrastruttura, dwar il-bżonn 
urġenti li din it-triq prinċipali tiġi asfaltata b’fondi tal-Gvern Ċentrali.   

 
27.6.7 Direttiva numru 2/2017 maħruġa mid-Dipartiment tal-Gvern Lokali 

intitolata ‘Estimi Annwali (budget) u Rapport Finanzjarju ta’ kull Kwart 
(Quarterly Financial Report)’. Il-Kunsill innota l-kontenut. 

 
27.6.8 Ċirkulari numru 11/2017 maħruġa mid-Dipartiment tal-Gvern Lokali 

intitolata ‘Irtirar mix-Xogħol minħabba l-Eta’ Pensjonabbli’. Il-Kunsill 
innota l-kontenut. 

 
27.6.9 E-mail mignħand Marianne Agius Attard, rappreżentanta tal-kumpanija 

Firetech, li fiha qed tinforma lill-Kunsill li l-istima sabiex isir General Risk 

Assessment fl-uffiċċju amministrattiv tammonta għas-somma ta’ € 501.50c. 
Minħabba li din l-istima hija ogħla minn dik ippreżentata mill-kumpanija 
Alberta fil-laqgħa preċedenti tal-Kunsill, il-Kunsill qabel unanimament li 
għandna nipproċedu bl-istima tal-kumpanija Alberta għal dan ix-xogħol.  

27.6.10 E-mail mid-Dipartiment tal-Gvern Lokali b’informazzjoni dwar il-fondi 
disponibbli taħt il-programm ‘EEA and Norway Grants Fund for Youth 
Employment’. Il-Kunsill innota l-kontenut. 

 
27.6.11 E-mail mingħand Francis Marvic Galea li fiha qed jitlob il-kollaborazzjoni 

tal-Kunsill Lokali tax-Xagħra sabiex jiġu organizzati tliet korsijiet fit-taljan 
matul ix-xhur ta’ Lulju u Awwissu – kors għall-beginners, kors ieħor għal 
dawk l-istudenti li qegħdin Form 2 u Form 3 u kors ieħor għall-adulti jew 
residenti barranin. Il-Kunsill qabel li dawn il-korsijiet għandhom jiġu 
organizzati u ser nieħdu ħsieb ninfurmaw lir-residenti tagħna.  

 
27.6.12 E-mail mingħand Dr. Alessandro Marroni li fiha qed jagħti informazzjoni 

dwar possibilita’ ta’ ġemellaġġ ma’ Ustica fl-Italja. Il-Kunsill innota l-
kontenut. 

 
27.6.13 E-mail mingħand Kimberley Buttigieg, rappreżentanta tal-Local Funds 

Board fi ħdan l-Awtorita’ tal-Ippjanar, li fiha qed tinforma lill-Kunsill li l-
bilanċ ta’ flus li fadal f’dan il-fond għad-dispożizzjoni tal-Kunsill huwa ta’ 
€ 92,213.63c. Il-Kunsill innota l-kontenut. 

 
27.6.14 E-mail mingħand Vincenzo De Leonardis, koordinatur tal-ficusnet, li fiha 

qed jinforma lill-Kunsill li l-festivals tat-tin fil-lokalitajiet barranin ser isiru 
kif ġej: 1 u 2 ta’ Lulju f’Domus De Maria, 12 ta’ Awwissu f’Atessa u 26 u 
27 ta’ Awwisu f’San Michele Salentino. Il-Kunsill innota l-kontenut. 

 
27.6.15 E-mail mingħand Marcus Lauri, local tour operator, li fiha qed jitlob l-

awtorizazzjoni tal-Kunsill Lokali sabiex issir attivita’ għal grupp ta’ sittin 
persuna fil-bajja tar-Ramla l-Ħamra nhar is-Sibt 12 ta’ Awwissu 2017. Il-
Kunsill ma aċċettax din it-talba.  

 
27.6.16 Ċirkulari numru 12/2017 maħruġa mid-Dipartiment tal-Gvern Lokali u 

intitolata ‘Parteċipazzjoni fil-Politika u Komunikazzjoni mal-Media’. Il-
Kunsill innota l-kontenut. 

 
27.6.17 E-mail mingħand Victoria Martha Pace, koordinatriċi tal-Valletta 2018, li 

fiha din il-Fondazzjoni qed toffri lill-Kunsilli Lokali li jorganizzaw is-
sessjonijiet ‘Oħloq Kultura’ waqt l-attivitajiet kulturali li jkollhom matul is-

sena. L-ispejjeż relatati mal-organizazzjoni ta’ dawn l-attivitajiet ser tkun 
koperta mill-Fondazzjoni filwaqt li l-Kunsilli Lokali jridu jipprovdu żewġ 
imwejjed, ftit siġġijiet u supply ta’ elettriku. Is-Sindku propona u l-Kunsill 
qabel li għandna niċċekkjaw mas-Sinjura Pace dwar il-possibilita’ li dawn 
l-attivitajiet jiġu organizzati bħala parti mill-festival tat-tin (organizzat mill-
Kunsill) f’Settembru li ġej.  

 
27.6.18 Ittra mingħand is-Sur Carmel Attard, Segretarju tal-Għaqda Drammatika 

Azzjoni Kattolika Xagħra, li fiha qed jitlob il-kollaborazzjoni tal-Kunsill 
Lokali fl-organizazzjoni ta’ attivita’ kulturali li saret nhar il-Ħadd 28 ta’ 
Mejju 2017 fis-7.00pm. Il-Kunsill ma aċċettax din it-talba minħabba li l-
attivita’ għaddiet.  

 
27.6.19 Ċirkulari numru 13/2017 maħruġa mid-Dipartiment tal-Gvern Lokali u 

intitolata ‘Inizjattiva Finanzjarja – Local Government Community 

Innovation Fund (CIF)’. Applikazzjonijiet jintlaqgħu sa mhux aktar tard 
mit-Tnejn 17 ta’ Lulju 2017.  Din il-materja diġa’ ġiet diskussa aktar 
kmieni matul din il-laqgħa.  

 
27.6.20 E-mail mingħand Joseph Azzopardi, uffiċjal fid-Dipartiment tal-Gvern 

Lokali, b’informazzjoni dwar il-European Label for Local Governance 

(EloGE) li ser tiġi varata għall-Kunsilli Lokali kollha ta’ Malta u Għawdex. 
Il-Kunsill innota l-kontenut. 

 
27.6.21 Ittra mingħand Joe Louis Xiberras li fiha qed jitlob il-kollaborazzjoni tal-

Kunsill Lokali tax-Xagħra fl-organizazzjoni tal-attivita’ annwali ‘Giochi 
Senza Frontieri’ li ser issir f’xi ġurnata matul is-sajf skont kif jiġi deċiż 
mill-Kunsill. Is-Sur Xiberras qed jitlob is-somma ta’ € 550 għall-
organizazzjoni ta’ din l-attivita’ sportiva. Il-Kunsill qabel li għandna 
nikkollaboraw fl-organizazzjoni ta’ din l-attivita’ sportiva bi spiża li ma 
teċċedix is-somma mitluba ta’ € 550. L-attivita’ ser issir fil-bidu ta’ 
Awwissu.  

 
27.6.22 E-mail mid-Dipartiment tal-Gvern Lokali li fiha d-Dipartiment qed 

jinforma lill-Kunsill li l-applikazzjoni tagħna għall-fondi għall-
organizazzjoni tal-festival tat-tin u prodotti tipiċi Maltin ġiet aċċettata u d-

Dipartiment ser jikkommetti s-somma ta’ € 5,000. Il-Kunsill innota l-
kontenut. 

 
27.6.23 E-mail mid-Dipartiment tal-Gvern Lokali li fiha d-Dipartiment qed 

jinforma lill-Kunsill li l-applikazzjoni tagħna għall-fondi għall-
organizazzjoni tal-Kunċert tal-Milied ma ġietx aċċettata. Il-Kunsill innota l-
kontenut. 

 
27.6.24 Ċirkulari numru 14/2017 maħruġa mid-Dipartiment tal-Gvern Lokali u 

intitolata ‘Ittra ta’ Riżenja minn ħatra ta’ Kunsillier’. Il-Kunsill innota l-
kontenut. 

 
27.6.25 E-mail mignħand Antoine Gatt, project manager ta’ LifeMedGreenRoof 

Project, li fiha qed jistieden lil rappreżentanza tal-Kunsill sabiex tattendi 
għal seminar dwar dan il-proġett li ser isir nhar il-Ħamis 20 ta’ Lulju 2017 
fl-Universita’ ta’ Malta. Is-Sindku Joe Cordina propona u l-Kunsill qabel li 
għandna nibagħtu lill-iskrivana Manolita Farrugia għal dan is-seminar.  

 
27.6.26 E-mail mingħand Dott. Maria Concetta Spada li fiha qed tistieden 

rappreżentant mill-Kunsill sabiex jattendi għall-festival tat-tin f’Domus De 
Maria nhar is-Sibt 1 u l-Ħadd 2 ta’ Lulju 2017. Il-Kunsill qabel 
unanimament li l-Kunsillier Dr. Christian Zammit għandu jattendi għal dan 
il-festival għan-nom tal-Kunsill.  

 
27.6.27 E-mail mingħand l-iskrivana tal-Kunsill Manolita Farrugia li fiha qed titlob 

l-approvazzjoni tal-Kunsill sabiex tkun tista’ tingħata qualification 

allowance skont kif jistipula l-ftehim kollettiv tal-impjegati fis-servizz 
pubbliku ta’ Malta. Il-Kunsill qabel unanimament li din il-qualification 

allowance għandha tingħata b’effett minn dan ix-xahar.  
 
27.6.27 E-mail mingħand Mr. Evangelista Leuzzi, project coordinator tal-

Programm ‘Tips4EU Twinning’, li fiha qed jistieden delegazzjoni mill-
Kunsill sabiex tattendi għat-tieni event ta’ dan il-proġett li ser isir fi French 

Guyana bejn it-30 ta’ Ottubru u t-3 ta’ Novembru. Il-Kunsill qabel 
unanimament li s-Sindku Joe Cordina għandu jattendi għal din l-attivita’ 
għan-nom tal-Kunsill.  

27.6.29 E-mail mingħand Melania Bajada, rappreżentanta tal-Gozo Sports Board, li 
fiha qed titlob in-no objection tal-Kunsill Lokali tax-Xagħra għall-
organizazzjoni tat-tiġrijiet tradizzjonali taż-żwiemel li ser isiru fi Triq Ta’ 
Ħamet nhar il-Ħadd 3 ta’ Settembru 2017 bejn it-8am u nofsinhar. Is-
Sindku propona u l-Kunsill qabel unanimament li għandna nagħtu n-no 

objection tagħna bil-kundizzjoni li l-applikant iġib il-permessi kollha 
neċessarji min-naħa tal-awtoritajiet kompetenti.  

 
27.6.30 Ċirkulari numru 15/2017 maħruġa mid-Dipartiment tal-Gvern Lokali u 

intitolata ‘L-Elezzjoni Ġenerali fit-3 ta’ Ġunju, 2017’. Il-Kunsill innota l-
kontenut.  

 
27.6.31 Ċirkulari numru 16/2017 maħruġa mid-Dipartiment tal-Gvern Lokali u 

intitolata ‘L-Indikatur tal-Qagħda Finanzjarja (l-FSI)’. Il-Kunsill innota l-
kontenut. 

 
27.6.32 E-mail mingħand Manolita Farrugia li fiha qed tinforma lill-Kunsill li 

riċentament għadha kemm ippubblikat ktieb ta’ stejjer bl-Ingliż bl-isem 
‘Gozo Fantasia’. Il-Kunsill qabel unanimament li għandna nixtru tliet kopji 
għal-librerija pubblika tagħna.  

 
27.6.33 E-mail mingħand Victor John Borg, fundatur ta’ Sunscape Festival, li fiha 

qed jitlob in-no objection tal-Kunsill sabiex tkun tista’ ssir edizzjoni oħra 
tas-Sunscape Festival fl-inħawi tar-Ramla bejn il-Ġimgħa 7 u l-Ħadd 9 ta’ 
Lulju 2017. Is-Sindku propona u l-Kunsill qabel unanimament li għandna 
nagħtu n-no objection tagħna bil-kundizzjoni li l-applikant iġib il-permessi 
kollha neċessarji min-naħa tal-awtoritajiet kompetenti. 

 
27.6.34 E-mail mingħand Mary-Anne Schembri, Aġent Senior Manager fi ħdan l-

Aġenzija Nazzjonali tal-Litteriżmu, li fiha qed tinforma lill-Kunsill li ser 
jibdew isiru s-sessjonijiet imsejħa ‘Seħer l-Istejjer’ fil-librerija pubblika 
tax-Xagħra minn nhar is-Sibt 24 ta’ Ġunju 2017 bejn l-10am u l-11am. Il-
Kunsill innota l-kontenut.  

 
27.6.35 Ittra mingħand l-Arċipriet Mons. Carmelo Refalo għan-nom tal-Għaqda tal-

Abbatini tax-Xagħra li fiha qed jitlob il-kollaborazzjoni tal-Kunsill fl-
organizazzjoni tal-attivita’ kulturali ‘Bambina Fest’ li ser issir nhar il-Ħadd 

27 ta’ Awwissu 2017 mid-9pm ‘il quddiem. Is-Sindku Joe Cordina propona 
u l-Kunsill qabel unanimament li għandna nikkollaboraw fl-organizazzjoni 
ta’ din l-attivita’ bi spiża li ma teċċedix dik tas-sena li għaddiet.  

 
27.6.36 Ċirkulari mill-Assoċjazzjoni tal-Kunsilli Lokali b’informazzjoni dwar 

possibilita’ ta’ ġemellaġġ mal-villaġġ ta’ Coye-la-Forȇt fi Franza. Il-Kunsill 
innota l-kontenut.  

 
27.6.37 E-mail mingħand Ms. Marina Sandulyak, event coordinator tal-Europe 

Business Assembly, li fiha qed tistieden lis-Sindku Joe Cordina u 
rappreżentant ieħor tal-Kunsill sabiex jattendu għaċ-ċerimonja li matulha l-
lokalita’ tagħna ser tingħata l-International Flag of the Investment and 

Innovative Attractiveness and Certificate. Din iċ-ċerimonja ser issir nhar it-
Tnejn 3 u t-Tlieta 4 ta’ Lulju 2017 f’Luzern, l-Isvizzera. Il-Kunsill qabel 
unanimament li għandna niċċekkjaw x’tinvolvi eżatt il-parteċipazzjoni 
tagħna f’din iċ-ċerimonja.  

 
27.6.38 E-mail mingħand Michael Portelli, Segretarju tax-Xagħra Historical Re-

enactment Organisation, li fiha qed jitlob il-kollaborazzjoni tal-Kunsill fl-
organizazzjoni tal-attivita’ ‘Xagħratale’ li ser issir kull nhar ta’ Erbgħa 
matul ix-xhur ta’ Lulju u Awwissu. Is-Sindku Joe Cordina propona u l-
Kunsill qabel unanimament li għandna nikkollaboraw fl-organizazzjoni ta’ 
din l-attivita’ bi spiża li ma teċċedix is-somma ta’ € 1000. Il-Kunsill qabel 
li din is-somma tista’ tiġi riveduta fix-xhur li ġejjin f’każ li l-performance 

tkun laħqet livell għoli ta’ kwalita’.  
 
27.6.39 E-mail mingħand Victoria Martha Pace, rappreżentanta tal-Fondazzjoni 

Valletta 2018, li fiha qed tinforma lill-Kunsilli Lokali b’sessjonijiet ta’ 
informazzjoni u workshops li ser jiġu organizzati għal studenti, korijiet, 
mużiċisti, artisti u persuni minn aspetti tal-ħajja differenti bil-għan li jkunu 
jistgħu jipparteċipaw fil-proġett ‘Orfeo and Majnun’ imniedi mill-istess 
Fondazzjoni. Il-Kunsill, filwaqt li innota l-konteut, qabel unanimament li 
għandna nibagħtu din l-informazzjoni lill-mużiċisti, artisti u korijiet mil-
lokalita’ tagħna.  

 
27.6.40 Ittra mingħand Joseph Bajada, Segretarju tas-Soċjeta’ Filarmonika Victory, 

li fiha qed jitlob il-kollaborazzjoni tal-Kunsill Lokali fl-organizazzjoni tal-

programm vokali u strumentali li ser ittella’ s-Soċjeta’ bħala parti mill-festa 
ta’ Marija Bambina nhar it-Tnejn 4 ta’ Settembru 2017. Is-Sindku Joe 
Cordina propona u l-Kunsill qabel unanimament li għandna nikkollaboraw 
mas-Soċjeta’ Filarmonika Victory fl-organizazzjoni ta’ din l-attivita’ 
kulturali bi spiża li ma teċċedix is-somma ta’ € 800.  

 
27.7 Ilmenti mir-residenti 

 

27.7.1 Talba mingħand Dr. Valerie Said LLD ta’ ‘Terrae’, Vjal it-Tmienja ta’ 

Settembru, sabiex isiru sinjali li jipprojbixxu l-ipparkjar madwar metru fuq 

kull naħa tal-garaxx tar-residenza tagħha. Il-Kunsill qabel li għandna 

nressqu din it-talba għall-approvazzjoni ta’ Transport Malta. 

 

27.7.2 Talba mingħand Benny Sultana ta’ 39, ‘Ben Nevis’, Triq Mikiel Farrugia, 

sabiex titranġa l-bankina tar-residenza tiegħu. Il-Kunsill qabel li dan ix-

xogħol għandu jsir.  

 

27.7.3 Talba mingħand Anthony Sultana ta’ Triq Kortoll sabiex titranġa bis-

siment rampa li tagħti għal passaġġ pubbliku fl-istess triq. Il-Kunsill qabel 

li dan ix-xogħol għandu jsir. 

 

27.7.4 Talba mingħand il-manager tal-hop-on-hop-off f’Għawdex sabiex isiru 

sinjali li jipprojbixxu l-ipparkjar faċċata tar-residenza numru 14 fi Triq 

Masri minħabba li l-buses qed isibu diffikulta’ biex jgħaddu minn 

hemmhekk meta jkun il-vetturi ipparkjati fl-inħawi. Il-Kunsill ma aċċettax 

din it-talba. Is-Sindku propona u l-Kunsill qabel li għandna nitkellmu ma’ 

Transport Malta dwar il-possibilita’ li tinbidel ir-rotta tal-hop-on-hop-off.  

 

27.7.5 Talba mingħand Victor Joseph Vella ta’ 115, Triq Ġnien Xibla, sabiex issir 

1.5m keep clear quddiem sqaq li hemm maġenb ir-residenza tiegħu. Il-

Kunsill qabel li għandna nressqu din it-talba għall-approvazzjoni ta’ 

Transport Malta. 

27.7.6 Talba mingħand Joseph Vella ta’ 22, Triq Mikiel Farrugia, sabiex isiru 

sinjali li jipprojbixxu l-ipparkjar man-naħa ta’ għalqa li għandu fi Triq 

Ġużeppi Grech. Il-Kunsill qabel li għandna nressqu din it-talba għall-

approvazzjoni ta’ Transport Malta. 

 

27.7.7 Talba mingħand Brian Henley William Douglas ta’ ‘Dream Apartments’, 

Flat 5, Triq l-Għejjun, sabiex jinżabru s-siġar li hemm fit-triq li tinsab wara 

l-appartamenti fejn joqgħod hu. Il-Kunsill qabel li dan ix-xogħol għandu 

jsir. 

 

27.7.8 Talba mingħand Brian Caruana ta’ Cornucopia Hotel, Triq Ġnien Imrik, 

sabiex issir tabella ‘Tarmix Żibel Hawn’ u oħra li tindika l-ġranet u l-

ħinijiet tal-ġbir tal-iskart ftit ‘l isfel mil-lukanda peress li qed jitħalla ħafna 

żibel fl-inħawi li qed jitqatta’ mill-klieb u l-qtates fl-inħawi. Il-Kunsill 

qabel li dawn it-tabelli għandhom jitwaħħlu.  

 

27.7.9 Talba mingħand Carmel Vella ta’ 78, Triq Parisot, sabiex isiru sinjali li 

jipprojbixxu l-ipparkjar mad-daħla li għandu għar-raba’ tiegħu fl-inħawi 

tal-Ġgantija. Il-Kunsill qabel li għandna nressqu din it-talba għall-

approvazzjoni ta’ Transport Malta.  

 

27.7.10 Talba mingħand il-Kumitat tax-Xagħra United Football Club sabiex 

titqaxxar il-parti tat-triq quddiem il-każin tal-futbol minħabba li tinsab fi 

stat ħażin. Il-Kunsill ma aċċettax din it-talba minħabba nuqqas ta’ fondi 

disponibbli għax-xogħol rikjest.  

 

27.7.11 Talba mingħand Noel Farrugia ta’ ‘Ivy Court’, Flat 1, Vjal it-Tmienja ta’ 

Settembru, sabiex isiru sinjali li jipprojbixxu l-ipparkjar madwar metru fuq 

kull naħa tal-garaxx tal-flats fejn joqgħod hu. Il-Kunsill qabel li għandna 

nressqu din it-talba għall-approvazzjoni ta’ Transport Malta.  

 

27.7.12 Talba mingħand Jason Gatt ta’ ‘Kampanjola’, Triq l-Għejjun, sabiex isiru 

traffic calming measures minħabba veloċita’ eċċessiva li qed ikun hemm 

f’din it-triq. Is-Sindku Joe Cordina propona u l-Kunsill qabel li għandna 

nressqu talba għall-approvazzjoni ta’ Transport Malta sabiex isir sinjal slow 

f’din it-triq.  

 

27.7.13 Talba mingħand Victor Portelli ta’ Sqaq fi Triq Għajn Qamar sabiex isiru 

sinjali li jipprojbixxu l-ipparkjar man-naħa tal-isqaq fejn joqgħod hu 

minħabba li qed isir ipparkjar ta’ vetturi hemmhekk u qed jinħoloq 

ingombru għar-residenti tal-isqaq. Il-Kunsill qabel li għandna nressqu din 

it-talba għall-approvazzjoni ta’ Transport Malta. 

 

27.7.14 Talba mingħand Maria Antonia Mifsud ta’ 92, Triq l-Għar ta’ Ninu, sabiex 

titranġa l-bankina tar-residenza tagħha. Il-Kunsill qabel li dan ix-xogħol 

għandu jsir.  

 

27.7.15 Talba mingħand Tereżina Galea ta’ ‘Arosfa’, Triq Parisot, sabiex titranġa l-

bankina tar-residenza tagħha minħabba li tinsab fi stat ħażin. Il-Kunsill 

qabel li dan ix-xogħol għandu jsir.  

 

27.7.16 Talba mingħand Eucharist Portelli ta’ 51, Triq Mannar, sabiex jittella’ ħajt 

tal-kantun fil-parti tal-għalqa tiegħu li ser tiġi esproprjata mill-Gvern biex 

titwessa’ t-triq. Il-Kunsill qabel li għandna niċċekkjaw mar-resident dwar 

x’qed jitlob eżattament.  

 

27.7.17 Talba mingħand John Saliba ta’ ‘Ave Maria’, Triq it-27 ta’ April 1688, 

sabiex issir reserved parking bay għad-disabled quddiem ir-residenza 

tiegħu. Il-Kunsill qabel li għandna nressqu din it-talba għall-approvazzjoni 

ta’ Transport Malta. 

 

27.7.18 Talba mingħand Derek Cini ta’ ‘Cini Holdings’, Triq Marija Bambina, 

sabiex issir loading/unloading bay quddiem il-ħanut li għandu fl-istess triq. 

Is-Sindku Joe Cordina propona u l-Kunsill qabel li għandna nitkellmu mal-

Kumitat tas-Soċjeta’ Filarmonika Victory qabel nibagħtu din it-talba għall-

approvazzjoni ta’ Transport Malta.  

27.7.19 Talba mingħand Enzo Agius ta’ Parisot Court, Flat 6, Triq Ta’ Brieret, 

sabiex titranġa l-bankina quddiem il-blokka appartamenti fejn joqgħod hu. 

Il-Kunsill qabel li dan ix-xogħol għandu jsir. 

 

27.7.20 Talba mingħand Noel Teuma ta’ ‘Fasching House’, Triq Ta’ Ġorf, sabiex 

titranġa l-bankina quddiem ir-residenza tiegħu. Il-Kunsill qabel li dan ix-

xogħol għandu jsir. 

 

27.7.21 Talba mingħand Ferraris Annita Scalcon ta’ ‘L-Għorfa’, Triq Tas-Sruġ, 

sabiex il-Kunsill jikkunsidra li jorganizza kors fil-lingwa Ingliża għar-

residenti barranin matul ix-xhur tas-Sajf. Il-Kunsill qabel li dan il-kors 

għandu jiġi organizzat.  

 

27.7.22 Talba mingħand Angela Sultana ta’ ‘L’Etoile’, Flat 7C, Triq id-Duluri, 

Marsalforn, sabiex isiru garbage hooks fis-sqaq fi Triq 27 ta’ April 1688 

fejn għandha residenza privata. Il-Kunsill qabel li dawn il-garbage hooks 

għandhom isiru bil-kundizzjoni li jitwaħħlu mal-ħajt tar-residenza tas-

Sinjura Sultana.  

 

27.7.23 Talba mingħand Maria Xerri ta’ 26, Triq Ta’ Bullara, sabiex isiru sinjali li 

jipprojbixxu l-ipparkjar quddiem ir-residenza tagħha. Il-Kunsill qabel li 

għandna nibagħtu din it-talba għall-approvazzjoni ta’ Transport Malta.  

 

27.7.24 Talba mingħand Ruth Galea Vella ta’ 87, Triq Ġnien Xibla, sabiex is-sqaq 

ta’ maġenb ir-residenza tagħha jingħata isem minħabba li preżentament 

għad m’għandux isem. Dan l-isqaq jissejjaħ ‘Sqaq Ta’ Germida’ pero’ għad 

m’għandux isem uffiċjali. Il-Kunsill qabel li għandna niċċekkjaw mas-

Sinjura Galea Vella dwar jekk hemmx residenti f’dan l-isqaq li għandhom 

oġġezzjoni għal din it-talba qabel inressquha għall-approvazzjoni tal-

Kumitat Tismija tat-Toroq.  

 

27.7.25 Talba mingħand Joseph Cassar ta’ 70, Triq Ta’ Ġorf, sabiex jitranġa ħajt 

tas-sejjieħ imwaqqa’ fil-bidu ta’ Triq Għajn Ħosna. Il-Kunsill qabel li dan 

ix-xogħol għandu jsir.  

27.7.26 Talba mingħand is-Sindku Joe Cordina sabiex tinbidel il-playhouse li tinsab 

fil-parti ta’ isfel tal-playing field fi Vjal it-Tmienja ta’ Settembru. Il-Kunsill 

qabel li dan ix-xogħol għandu jsir. 

 

27.7.27 Talba mingħand Lewis Refalo ta’ 52, Triq San Ġużepp, sabiex titneħħa l-

communal reserved parking bay li saret quddiem il-propjeta’ tiegħu li 

tinsab f’numru 34, Triq San Ġużepp. Il-Kunsill qabel li għandna nibagħtu 

din it-talba għall-approvazzjoni ta’ Transport Malta. 

 

27.7.28 Talba mingħand Carmel Teuma ta’ ‘Denfil Ferħan’ Court, Flat 4, Triq 

Ġnien Imrik, sabiex titwaħħal mera fi Triq Ġnien Imrik f’liwja tat-triq viċin 

din il-blokka flats. Il-Kunsill qabel li din il-mera għandha titwaħħal. 

 

27.7.29 Talba mingħand Alfred Bajada ta’ ‘Il-Merill’, Flat 4, Triq Ta’ Gajdoru, 

sabiex titranġa kantuniera ta’ ħajt tas-sejjieħ fi Triq Gajdoru. Il-Kunsill 

qabel li dan ix-xogħol għandu jsir.  

 

27.7.30 Talba mingħand Coronato Vella ta’ 17, Triq Ġnien Xibla, sabiex jiġu 

installati cameras tas-sigurta’ fil-Wied tar-Ramla. Dan peress li 

allegatament qed jintefa’ xi materjal f’dan il-wied minn terzi persuni matul 

il-lejl. Is-Sindku Joe Cordina propona u l-Kunsill qabel li għandna nirreferu 

dan il-każ lill-enforcement unit fi ħdan l-Awtorita’ tal-Ippjanar.  

 

27.7.31 Talba mingħand Gail Burton ta’ 165, Triq it-27 ta’ April 1688, sabiex 

jitranġaw xi ċangaturi tal-bankina tar-residenza tiegħu. Il-Kunsill qabel li 

dan ix-xogħol għandu jsir.  

 

27.7.32 Talba mingħand is-Sindku Joe Cordina sabiex jitneħħew is-sinjali li 

jipprojbixxu l-ipparkjar li saru mingħajr l-approvazzjoni tal-Kunsill fil-

pjazza tal-Kortoll. Il-Kunsill qabel li għandna nibagħtu din it-talba għall-

approvazzjoni ta’ Transport Malta. 

 

27.7.33 Talba mingħand is-Sindku Joe Cordina sabiex jitranġa ħajt tas-sejjieħ 

imwaqqa’ fil-bidu ta’ Triq is-Sellum. Il-Kunsill qabel li dan ix-xogħol 

għandu jsir. 



 

 

 

 

Minuti tal-Kunsill Lokali Ix-Xagħra – Laqgħa Numru 27 – Is-Seba’ Leġislatura                     19 ta’ Ġunju 2017 17 

27.7.34 Talba mingħand il-Viċi Sindku Aaron Agius sabiex isir playing equipment 

ġdid adattata għat-tfal fil-ġnien pubbliku quddiem il-Mitħna Ta’ Kola. Il-

Kunsill qabel li dan l-equipment għandu jinxtara. 

 

27.7.35 Talba mingħand il-Viċi Sindku Aaron Agius sabiex jinżebagħ u jitranġa ċ-

ċint li hemm bejn il-belvedere ta’ Triq il-Qaċċa u l-playing field ta’ Vjal it-

Tmienja ta’ Settembru. Il-Kunsill qabel li dan ix-xogħol għandu jsir.  

 

27.7.36 Talba mingħand il-Viċi Sindku Aaron Agius sabiex jinżebagħ u jitranġa ċ-

ċint li jdawwar il-ġnien pubbliku quddiem il-Mitħna Ta’ Kola. Il-Kunsill 

qabel li dan ix-xogħol għandu jsir. 

 

27.7.37 Ilment mingħand il-Viċi Sindku Aaron Agius rigward rimi ta’ skart 

iġġenerat min-negozji fil-bins tal-Pjazza. Wara diskussjoni, is-Sindku Joe 

Cordina propona u l-Kunsill qabel li għandna nibagħtu ittra lis-sidien tan-

negozji ta’ Pjazza l-Vitorja rigward dan il-każ. 

 

27.7.38 Ilment mingħand il-Kunsillier Dr. Christian Zammit rigward in-nuqqas ta’ 

indafa f’diversi toroq fil-lokalita’ tagħna, fosthom Triq Bertrija, Ta’ Bullara 

u Liberat Grech. Il-Kunsill qabel li għandna ninsistu mal-kuntrattur 

Nicholas Zammit, il-kuntrattur responsabbli mit-tindif tat-toroq fix-Xagħra, 

sabiex jonora bl-aħjar mod possibbli l-kundizzjonijiet tal-kuntratt li għandu 

mal-Kunsill.  

  

27.8  Konsiderazzjoni u Approvazzjoni tal-iskeda ta’ pagamenti 
 

27.8.1 Is-Segretarju Eżekuttiv Ivan Attard ippreżenta lill-membri tal-Kunsill il-

lista ta’ pagamenti għall-konsiderazzjoni u l-approvazzjoni tagħhom. 

 

 Il-Kunsillier Anthony Attard ġibed l-attenzjoni rigward il-kont ta’ Cini 

Holdings Co. Limited għal xiri ta’ fuel għal xogħol tal-Kunsill. Huwa qal li 

dan ix-xiri qed isir kontra l-Liġi. Is-Sindku Joe Cordina ma qabilx u qal li 

ma qiegħed isir xejn kontra l-Liġi. Huwa fakkar li dan ix-xiri qed isir skont 

deċiżjoni tal-Kunsill li kienet ittieħdet lura fis-sena 2011 u li fil-ġimgħat li 

ġejjin ser tinħareġ offerta pubblika għall-kiri ta’ trakk li jintuża għal xogħol 

tal-Kunsill. Dan skont kif diġa’ ġie deċiż fil-laqgħa preċedenti.  

 

 Bi tliet voti favur u wieħed kontra, l-iskeda ta’ pagamenti annessa mal-

minuti ġiet approvata. 

 

27.9   Tmiem tal-laqgħa u data tas-seduta li jmiss 

 

27.9.1 Il-laqgħa tal-Kunsill intemmet fis-7.00pm u ġiet aġġornata b’mod unanimu 

għal nhar it-Tnejn 24 ta’ Lulju 2017 fil-5.30pm b’aġenda li tkun 

komunikata aktar ‘il quddiem. 

 

 

 

IFFIRMATA               IFFIRMATA 

 

Joe Cordina         Ivan Attard 

Sindku             Segretarju Eżekuttiv 


